
  
  

अंबाला में घरेलू एयरपोर्ट की भूमि का मुख्यमंत्री ने किया शिलान्यास 

चर्चा में क्यों?
15 अक्तूबर, 2023 को मुख्यमंत्री मनोहर लाल ने अंबाला के पहले घरेलू एयरपोर्ट का भूमि पूजन कर शिलान्यास किया। इस अवसर पर उन्होंने कहा कि
अंबाला में हवाई अड्डा बनने से इस क्षेत्र में निवेश और उद्योग बढ़ेगा, जिससे रोज़गार के अधिक अवसर पैदा होंगे।

प्रमुख बिंदु
मुख्यमंत्री ने कहा कि लगभग साढ़े 20 करोड़ रुपए की लागत से 20 एकड़ ज़मीन पर टर्मिनल बनाया जाएगा। यह टर्मिनल बनने के बाद हवाई
गतिविधियाँ शुरू होने में बहुत ज़्यादा समय नहीं लगेगा, क्योंकि रनवे और बाकी व्यवस्था पहले से बनी हुई है।
उन्होंने कहा कि अभी तक अंबाला का एयरफोर्स का ये स्टेशन सिविल एअरपोर्ट नहीं था, लेकिन यहाँ सिविल एयरपोर्ट बनने से इसका लाभ छोटे हवाई
अड्डों को मिलेगा।
मुख्यमंत्री ने कहा कि हरियाणा सरकार ने ‘उड़ान योजना’के तहत रूट्स के लिये आवेदन किया हुआ है, जल्द ही अनुमति मिल जाएगी। देहरादून,
लखनऊ, अमृतसर, जयपुर, शिमला जैसे रूट में से कुछ रूट पर तुरंत स्वीकृति मिलने की उम्मीद है। इससे अंबाला और इसके आसपास के ज़िलों के लोगों
को बहुत बड़ी सुविधा होगी।

